
Assalamualaikum w.b.t, Salam Sejahtera dan Salam 1Malaysia,

Setinggi penghargaan dan tahniah kepada graduan yang telah berjaya dalam pengajian masing-
masing seterusnya mengambil bahagian dalam Kajian Pengesanan Graduan 2014. Hasil kajian ini 
dapat memberi gambaran awal mengenai pasaran pekerjaan bagi graduan baru dan juga menjadi 
input serta garis panduan kepada kementerian untuk merangka tindakan strategik dalam menjadikan 
Malaysia sebagai pusat kecemerlangan pendidikan di masa akan datang.

Penghargaan yang tidak terhingga kami kepada semua pihak pengurusan, pegawai universiti 
awam, IPTS, politeknik, kolej komuniti dan IPT lain yang telah memberi kerjasama dan komitmen 
sepenuhnya dalam kajian ini. Kerjasama yang berterusan ini juga dapat meningkatkan penyertaan 
IPT dan kadar respons saban tahun. 

Jutaan terima kasih juga kepada semua pihak yang terlibat secara langsung dan tidak langsung 
dalam kajian ini, khususnya kepada Ketua Pengarah Jabatan Pengajian Tinggi, Ketua Pengarah Jabatan 
Pengajian Politeknik dan Ketua Pengarah Jabatan Pengajian Kolej Komuniti serta semua pihak 
IPT yang terlibat dalam menjayakan kajian ini hingga terhasilnya buku laporan Kajian Pengesanan 
Graduan 2014. Kami turut mengalu-alukan sebarang komen atau cadangan bagi meningkatkan lagi 
kualiti dan mutu laporan ini.

Sekian, terima kasih.

Sidang Pengarang

PENGHARGAAN

SETIAUSAHA BAHAGIAN
BAHAGIAN PERANCANGAN,
PENYELIDIKAN DAN PENYELARASAN DASAR

Assalamualaikum W.B.T, Salam Sejahtera dan Salam 1Malaysia, 

Alhamdulillah, setinggi-tinggi kesyukuran ke hadrat Allah S.W.T kerana dengan limpah izin dan 
kurnia-Nya jua, Bahagian Perancangan, Penyelidikan dan Penyelarasan Dasar (BPPPD) sekali lagi 
dapat menerbitkan  buku laporan Kajian Pengesanan Graduan Tahun 2014. 

Kaji selidik ini telah dijalankan kepada graduan IPT negara yang berkonvokesyen dalam tahun 
2014. Sebanyak 48.4 peratus graduan menyatakan telah bekerja sempena majlis konvokesyen 
masing-masing. Manakala 20.9 peratus menyatakan sedang melanjutkan pengajian ke peringkat 
yang lebih tinggi, 4.3 peratus pula sedang menunggu penempatan pekerjaan dan 1.5 peratus lagi 
sedang meningkatkan kemahiran. Di samping itu, sebanyak 24.9 peratus daripada jumlah keseluruhan 
graduan masih belum bekerja semasa kajian ini dijalankan. 

Menerusi Pelan Pembangunan Pendidikan Malaysia (Pendidikan Tinggi), fokus diberikan 
kepada penghasilan graduan yang holistik, berciri keusahawanan dan seimbang bagi menghadapi 
masa hadapan yang semakin mencabar. Kementerian sentiasa berusaha untuk meningkatkan tahap 
kebolehdapatan kerja dalam kalangan graduan bagi memenuhi kehendak pasaran tempatan dan 
antarabangsa sekaligus mengurangkan masalah pengangguran dalam kalangan graduan. Justeru, saya 
mengharapkan data dan maklumat yang terkandung di dalam buku laporan ini dapat dimanfaatkan 
sepenuhnya bagi memberi gambaran tepat terhadap tahap kebolehpasaran graduan IPT negara dan 
membantu dalam tujuan perancangan dan penggubalan polisi Kerajaan.

Akhir kata, saya ingin merakamkan setinggi-tinggi tahniah dan terima kasih kepada semua pihak 
telah memberikan kerjasama dan komitmen yang tinggi sepanjang kajian ini dijalankan.

Sekian.

AHMAD NAZRI SULAIMAN
Setiausaha Bahagian
Bahagian Perancangan, Penyelidikan dan Penyelarasan Dasar

KATA ALU-ALUAN

Laporan Kajian Pengesanan Graduan 2014 yang memasuki tahun kelapan penerbitannya sentiasa 
menjadi rujukan dan pembekal maklumat kepada semua pemegang taruh KPT. Laporan ini 
memaparkan hasil kaji selidik yang telah dijalankan ke atas graduan IPT negara yang berkonvokesyen 
pada tahun 2014.

Laporan ini terbahagi kepada 7 bahagian, Bab 1 memaparkan tentang latar belakang, metodologi 
dan struktur soal selidik. Bagi Corak Keluaran Graduan 2014 Mengikut IPT, Peringkat Pengajian dan 
Jantina diperincikan dalam Bab 2. Bab 3 menerangkan Status Pekerjaan Graduan (Warganegara) 
2014. Manakala Maklumat Pekerjaan Graduan 2014 seperti taraf pekerjaan, kumpulan pekerjaan, 
sektor pekerjaan serta pendapatan bulanan dimuatkan dalam Bab 4. Bab 5 dikhususkan kepada 
graduan 2014 yang melanjutkan pengajian, dan Bab 6 memperihalkan graduan (warganegara) 2014 
yang belum bekerja. Bab 7 pula mengandungi laporan berfokus, iaitu graduan yang bekerja sendiri, 
graduan OKU dan graduan orang asli. Disamping itu bagi memudahkan lagi pembaca mendapatkan 
gambaran yang cepat terhadap kandungan utama laporan 2014 ini, turut dimuatkan juga di awal 
laporan ini dengan satu Sorotan Utama Hasil Kajian 2014 serta satu sisipan berkaitan Trend Keluaran 
dan Status Pekerjaan Graduan 2010 hingga 2014.

Jawatankuasa pengarang berusaha sebaik mungkin dalam memastikan buku laporan ini 
diterbitkan dengan setepat yang mungkin berdasarkan fakta dan data-data yang tepat serta terkini. 
Diharapkan agar ianya dapat memberikan input yang positif bagi meningkatkan lagi kualiti dan 
tahap kebolehdapatan kerja graduan negara secara berterusan. Akhir kata, semoga maklumat yang 
dimuatkan dalam laporan ini dapat memberi pengetahuan berharga dan manfaat kepada semua 
pihak yang berkenaan. 

Jawatankuasa Pengarang
Laporan Kajian Pengesanan Graduan 2014

PRAKATA


